
Ndangga Yeeso fatsahayighǝn, “A ɓillaɗun wa. 
Fǝrama ƙǝkafek a Faara, tǝ ƙǝm fǝrama ƙǝkafek a 
nggi. A wuri ki Pǝpa na ƙǝngya sǝ hangga. A mbǝ 
nanǝn kee wa, kam pǝrang ɗi ndǝn kun.” 



“Niya ɗǝrha mbǝɗa ɗǝ ka ɗi tansang mbǝrha kun sǝ. A 
ɗiɗi tangsang mbǝrha kun sǝ, niya wutta ɓa ɓi ɗǝrha tǝ 
kun thlǝmanna ɗǝ. Tǝnun tsaurha a mbǝɗi nani sǝ.”



Nggi, Yahaya, na wanmanu tǝ shad nun hu 
sǝsaarha, tǝ ƙǝrǝsta, tǝ kutǝryirha, tǝ ndiyirha 
tsauka yinǝm hu Yeeso. Tǝregha nda tǝ 

shembe hu wutambar 
Mbadmos ɗǝ ƙǝsǝr ka 

                                                       pǝr ni laɓar Faara tǝ 
                                                       fǝr shedawa aten 
                                                       Yeeso.



Tsu kee tǝrgha sǝsǝna a tenna hai, na tsǝnggam 
kutǝryirha ni a talara, niifa sǝ tsau a tenggǝn.



Nggǝryi sǝk kala ˈya na tǝ yibrha fa a talara, tǝ na a 
hweeɗe, tǝ na a kamu chehweerha, tǝ na ahu wuri 
aama, tǝ kala ǝngya na ahur ndan 
kanda a aah amshe, “Faala, tǝ 
mamnggirha, tǝ tǝr shilee in, tǝ 
sǝsǝmnda, tsauka yi yanɗa ni na 
tsau hu tsǝnggam kutǝryidghǝn, 
tǝ a Wan 
Kamndǝɗi 
pakwanɗǝ!”



Naɗi wupǝri ɗi na chahal, weerinda Urshelima, a tǝra 
hai a talara a thlǝma Faara. Ngwang nda fa ƙǝla na 
wuronga ngwarha fa ka chimadghǝn. Sǝkɗi urarha a 
njaara hai ahu tsǝnggam kutǝryidɗi a ndaarha, “Kulo 
hai nanǝnya, na Faara a tsaurha nafiya. Nǝn a tsaurha 
tǝ kanda, na 
nda tsaurha 
nafiyighǝn. Faara 
tafadghǝn nǝn a 
tsaurha tǝ kanda, 
tsauka yindan 
Faara.” 



Tǝrgha tǝthlǝn ndǝ ɗi kyaɗe kufarha nǝn natǝ aama yi 
fǝr yibrha, a chimnda fa ƙǝla tolokar, na a hwarha ɓa 
akamu tsǝnggam kutǝryid Faara tǝ yi Wan Kamnda, 
Nǝghǝn a hwarha a maɗufud kwamana na hur wupǝri. 



Wupǝri ɗi mbǝ midghǝn sǝ yanfara nduwa ndǝre na a 
njargha tenggǝn hai wa, ƙǝsǝr mamnggid Faara ndǝna 
a njaara hai, Wan Kamnda ndǝna patillad wupǝri ɗi. 



Amma mbǝ ǝn tsanda 
sǝ na kyarha hurghǝn 
hai wa, nduwa niifa na 
ǝna ǝn shilee nduwa 
nggaɓarha. Ƙǝl fingya 
chirethleng nda thlǝm 
ndan hai hu ɗeleewar 
yibrha yi Wan 
Kamnda ndǝna nda 
kyarha sahai.



“Nǝn a pang aam yid ndan 
kanda ɗǝ heu. Mbǝ mǝrra a 
narha sǝwa, nduwa sǝbrha hura, 
nduwa tǝrha, nduwa sǝsarha. 
Ƙǝsǝr ǝngya yi kaar sahad nda 
ɗǝ.” 



Mba nda nggǝr wal shiurha wa. Tsǝnggam kutǝryid 
Faara tǝ yi Wan Kamndǝɗi nǝn a narha ahur wupǝri 
ɗi. Mafayighǝn ƙǝm na nda ɗǝfang shilee teena. Na 
nda na pǝmnggǝn, thlǝmnggǝn na nda chirethleng 
hai a pǝmnggindan. 



Na mǝrya ni na mǝmanggǝn tǝ nggu-ngguchit ƙǝƙǝt 
a mbed tsǝnggam ɗi, inang ngganda ɗeleewarya hai. 
Nggǝra nda inang ɗeleewar hai pak, ndǝna ɗeleewar 
yibrha. Ngwang kumarha nda mǝrya aten ˈya ǝna 
nanda, ƙǝla nanǝn chichireethlee hai hu 
ɗeleewar yini. Kala niifa mbuwana 
thlǝmnggǝn chichireethlee hai hu 
ɗeleewar yibrha na 
nda a muwang nda 
hu waarha ɗǝ.



Nda Sǝsǝna tǝ wuronga a ndarha, “Ɓoɓa!” Kala niifa 
sǝkka ndǝn, ndagha, “Ɓoɓa!” Kala niifa na hushimnda 
a fadghǝn, ɓagha ɓa, kala niifa na midghǝnsǝ, ɓagha 

tsǝ aam yibrha sǝ tǝka.



Ƙǝsǝr Faara nggǝmɗǝ ƙǝshiirha kaan 
fǝr nǝn Wanggǝn katenggǝn, kala 

niifa fǝrgha ƙǝkafek a ndǝghǝn mbǝ 
tam mǝra wa, amma nǝn a wal 

yibrha mbuwa ngwalarha.



Romaya 3:23 Ƙǝsǝr fiya heu ǝnanda ɗimiyirha, ƙǝɗinda 
ma kutǝryid Faara. 

Romaya 6:23 Ƙǝsǝr ƙǝna ɗimiyirha mǝrra ni, amma fǝrra 
Faara ndǝna yibrha mbuwa ngwalarha hu 

Ƙǝrǝsti Yeeso Chinǝm.

Ibraniyaya 9:27 Ƙǝla na niifa mǝra katǝra tal, 
akwasamadghǝn ƙǝl ngwa kumad Faara, 

Afisaya 2:8,9 Ƙǝsǝr ka nggayid Faara ni wal nun hǝrǝkrha 
hu fǝrƙǝkafek. Yanɗiya mbǝ ka ˈya ǝna nun yi alten nun ni 
wa, fǝrra Faara ni mbǝ ka ǝna taara wa, naɗǝ niifa taala.



Romaya 10:9,10 A pǝr nan tǝ miwa tǝ ndaarha, Yeeso 
ndǝna Chinǝm, tǝ ƙǝm fǝrna ƙǝkafek ahurwa tǝ ndaarha 

thleng Faara sǝ ahu mǝrra, na wal hǝrǝkrha. Ƙǝsǝr tǝ hura 
ni na niifa fǝrƙǝkafek ndǝna tsaurha mǝmǝl a mbed Faara, 

tǝ mee ƙǝm nǝm pǝrghǝn ndǝnǝm wal hǝrǝkrha. 

Yahaya 3:16,17 Ƙǝsǝr Faara nggǝmɗǝ ƙǝshiirha kaan fǝr 
nǝn Wanggǝn katenggǝn, kala niifa fǝrgha ƙǝkafek a 
ndǝghǝn mbǝ tam mǝra wa, amma nǝn a wal yibrha 

mbuwa ngwalarha. Thlǝngga Faara Wanggǝn hu ƙǝshiirha 
ɓa mbǝ a ngwang kumarha nǝn wa, amma a walgha 

ƙǝshiirha hǝrǝkrha a fadghǝn. 



1 Yahaya 5:11-13 Shedawa ɗani ya tǝ ndaarha fǝrang 
Faara yibrha ƙǝm mbuwa ngwalarha, na yiɓǝd 

ɗiya ahur Wanggǝn. Kala niifa natǝ Wanɗi, nǝn tǝ yibrha. 
Amma kala niifa mbuwa tǝ Wan Faara mbǝ yibrha sǝ a 

fadghǝn wa. Kun fa fǝrƙǝkafekkya tǝ Wan Faara, 
chireethleng ni ǝnggini kun hai ya tǝnun sǝndasǝ nuwun tǝ 

yibrha yi pakwanɗǝ. 

